
				এই পাতাটির মুদ্রণ সংশোধন করা প্রয়োজন। 
সৰু পত্র
বৈশাখ, ১৩২৫
দশের ইচ্ছা বােঝাই-করা এই জীবনটা টেনে টেনে শেষে
পেীছিনু আজ পথের প্রান্তে এসে।
সুখের দুখের কথা,
একটুখানি ভাব এমন সময় ছিল কোথা ?
এই জীবনটা ভালো, কিম্বা মন্দ, কিম্বা যাহােক একটা-কিছু,
সে কথাটা বুঝ কখন, দেখব কখন ভেবে আগু পিছু।
একটানা এক ক্লান্ত সুরে
কাজের চাকা চলচে ঘুরে ঘুরে।
বাইশ বছর রয়েছি সেই এক চাকাতেই বাঁধা,
পাকের ঘােরে আঁধা 1
জানি নাই ত আমি যে কি, জানি নাই এ বৃহৎ বসুন্ধরা
কি অর্থে যে ভরা।
শুনি নাই ত মানুষের কি বাণী
মহাকালের বীণায় বাজে। আমি কেবল জানি,
রাধার পরে খাওয়া, আবার খাওয়ার পরে রাধ,
বাইশ বছর এক-চাকাতেই বাঁধা।
মনে হচ্ছে সেই চাকাটা-ঐ যে থামল যেন ;
থামুক্ত হবে। আবার ওষুধ কেন?
বসন্তকাল বাইশ বছর এসেছিল বনের আঙিনায়।
গন্ধে বিলােল দক্ষিণ বায়
দিয়েছিল জলস্থলের ম-দোলায় দোল ।

